

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 24-Ի 
N 1418-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ 
 
	ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	20․11․2025թ․

	
	/30,2/52512-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ փոփոխություն և լրացում կատարելու մասին» Կառավարության որոշման նախագծի վերաբերյալ
«Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ փոփոխություն և լրացում կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.Նախագծի 1-ին կետի 1-ին ենթակետի համաձայն՝ Համակարգի մասնակից պետական կառավարման մարմինների ցանկը հստակեցնելու անհրաժեշտությունից ելնելով՝ պետք է հստակ թվարկմամբ ուղղակիորեն ամրագրել այն պետական կառավարման մարմինների ցանկը, որոնց գործառույթների առանձնահատկությունը պահանջում է Համակարգի տվյալներին անմիջական հասանելիություն։ Հաշվի առնելով այս անհրաժեշտությունը՝ նախատեսվել է փոփոխություն իրականացնել՝ որպես Համակարգին անմիջական հասանելիություն ունեցող մարմիններ նախատեսելով Սննդամթերքի անվտանգության, Շուկայի վերահսկողության, Առողջապահական և աշխատանքի տեսչական մարմիններին և Մրցակցության և սպառողների շահերի պաշտպանության հանձնաժողովին։
Այս կապակցությամբ հարկ ենք համարում անդրադառնալ հետևյալ իրավական կարգավորումներին.
ՀՀ հարկային օրենսգրքի 4-րդ հոդվածի 1-ին մասի 63-րդ կետի համաձայն՝ հարկային գաղտնիք է համարվում հարկ վճարողի, հարկ վճարողի գործունեության վերաբերյալ հարկային մարմնի կամ հարկային ծառայողի ստացած ցանկացած տեղեկություն, բացառությամբ (…):
Նույն օրենքի 35-րդ հոդվածի 1-ին մասի 9-րդ կետի համաձայն՝ հարկային գաղտնիք համարվող տեղեկատվությունը օրենքով սահմանված դեպքերում Հայաստանի Հանրապետության կառավարության կողմից սահմանված կարգով տրամադրվում է այդ տեղեկությունների օգտագործմամբ աշխատանքներ կատարելու իրավասություն ունեցող պետական մարմիններին:
Վերոնշյալ դրույթների համատեքստում՝ առաջարկում ենք քննարկել Նախագծով լրացվող պետական կառավարման մարմիններից յուրաքանչյուրին իրենց լիազորությունների իրականացումը ապահովելու համար անհրաժեշտ ծավալով մոնիտորինգի տեղեկատվական համակարգում հասանելիություն ունենալու հարցը:


	
Ընդունվել է: 
Նախագծի վերաբերյալ ՊԵԿ-ից ստացված առաջարկի հիման վրա Նախագծով լրացվող պետական կառավարման մարմիններից պաշտոնական գրությամբ լրացուցիչ հստակեցվել է յուրաքանչյուրի լիազորությունների իրականացումը ապահովելու համար Համակարգի հասանելիության անհրաժեշտ տեղեկատվության շրջանակը։ Նշյալ տեղեկատվությունը ներառվել է Նախագծի հիմնավորման համատեքստում։


	ՄՐՑԱԿՑՈՒԹՅԱՆ ԵՎ ՍՊԱՌՈՂՆԵՐԻ ՇԱՀԵՐԻ ՊԱՇՏՊԱՆՈՒԹՅԱՆ ՀԱՆՁՆԱԺՈՂՈՎ
	24․10․2025թ․

	
	ԳԳ/1246-2025

	«Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ փոփոխություն և լրացում կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան։
	
Ընդունվել է։

	ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՏԵՍՉԱԿԱՆ ՄԱՐՄԻՆ
	24․10․2025թ․

	
	01//2082-2025

	Ի պատասխան Ձեր 21.10.2025թ․ թիվ 01/23444-2025 գրության տեղեկացնում եմ, որ «Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ փոփոխություն և լրացում կատարելու մասին» Կառավարության որոշման նախագծի վերաբերյալ ՀՀ շուկայի վերահսկողության տեսչական մարմինը դիտողություններ և առաջարկություններ չունի։ Սակայն Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշմամբ ներդրված հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգին ծխախոտային արտադրանք հանդիսացող ծխախոտային արտադրատեսակների նկատմամբ հասնելիություն ապահովելու նպատակով առաջարկում եմ Հայաստանի Հանրապետության կառավարության 2002 թվականի նոյեմբերի 07-ի N 1923-Ն որոշմամբ հաստատված ապրանքների (աշխատանքների, ծառայությունների) առանձին տեսակների տեղեկատվության բովանդակությունը և պարտադիր պահանջների մասին տեղեկատվությունն սպառողին հասցնելու կարգի 3.2 կետը՝ «Սույն հավելվածի 3․1-ին կետը չի տարածվում արտաքին տնտեսական գործունեության ապրանքային անվանացանկի 2402 10 000 0, 2402 20 100 0, 2402 20 900 0, 2402 90 000 0, 2403 11 000 0, 2403 19 100 0, 2403 19 900 0 ծածկագրերին համապատասխան ծխախոտային արտադրանք հանդիսացող ծխախոտային արտադրատեսակների վրա», ուժը կորցրած ճանաչել։
	









Ընդունվել է ի գիտություն։

	ԱՌՈՂՋԱՊԱՀԱԿԱՆ ԵՎ ԱՇԽԱՏԱՆՔԻ ՏԵՍՉԱԿԱՆ ՄԱՐՄԻՆ
	28․10․2025թ․

	
	01/23016-2025

	Տեղեկացնում եմ, որ  Առողջապահական և աշխատանքի տեսչական մարմնում ուսումնասիրվել է «Հայաստանի Հանրապետության կառավարության 2023 թվականի օգոստոսի 24 ի N 1418-Ն որոշման մեջ փոփոխություն և լրացում կատարելու մասին» Կառավարության որոշման նախագիծը, որի վերաբերյալ առաջարկություններ  առկա չեն։
	
Ընդունվել է։

	ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	28․10․2025թ․

	
	ԱԱ/22.1/35534-2025

	Հայտնում եմ, որ «Հայաստանի Հանրապետության կառավարության 2023 թվականի օգոստոսի 24 ի N 1418-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ ՀՀ առողջապահության նախարարությունը դիտողություններ և առարկություններ չունի:      
	
Ընդունվել է։

	ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	25․11․2025թ․

	
	01/2-3/24620-2025

	Ս.թ. հոկտեմբերի 21-ի Ձեր թիվ 01/23444-2025 գրությամբ ներկայացված՝ «Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծով, մասնավորապես, առաջարկվում է խմբագրել ՀՀ կառավարության 2023 թվականի օգոստոսի 24-ի N 1418-Ն որոշման 1-ին կետով հաստատված հավելվածի 4-րդ կետի 4-րդ ենթակետը և սահմանել, որ հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգի մասնակից է հանդիսանում Սննդամթերքի անվտանգության տեսչական մարմինը: Առաջարկվում է նաև սահմանել, որ համակարգի մասնակիցներ են հանդիսանում Շուկայի վերահսկողության տեսչական մարմինը, Առողջապահական և աշխատանքի տեսչական մարմինն ու Մրցակցության և սպառողների շահերի պաշտպանության հանձնաժողովը։
Վերոգրյալի կապակցությամբ, առաջարկում ենք հստակեցնել տվյալ մարմինների` տեղեկատվական համակարգի մասնակիցների լիազորությունները:

	




Ընդունվել է։
Նշված մարմինների Համակարգի հասանելիության անհրաժեշտ տեղեկատվության շրջանակը հստակեցվել և ներառվել է հիմնավորման մեջ։

	ՎԱՐՉԱՊԵՏԻ ԱՇԽԱՏԱԿԱԶՄԻ
ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ
ՀԱՄԱԿԱՐԳՄԱՆ ԳՐԱՍԵՆՅԱԿ
	30․10․2025թ․

	
	//35218-2025

	Ի պատասխան Ձեր՝ սույն թվականի հոկտեմբերի 21-ի թիվ 01/23444-2025 գրության՝ հայտնում եմ, որ «Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ փոփոխություն և լրացում կատարելու մասին» Կառավարության որոշման նախագծի վերաբերյալ դիտողություններ և առաջարկություններ չկան։
	
Ընդունվել է։

	ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ
ՏԵՍՉԱԿԱՆ ՄԱՐՄԻՆ
	11․11․2025թ․

	
	/06.1/1/13827-2025

	Հայտնում եմ, որ Սննդամթերքի անվտանգության տեսչական մարմինը կողմ է «Հայաստանի Հանրապետության կառավարության 2023 թվականի օգոստոսի 24 ի N 1418-Ն որոշման մեջ փոփոխություն և լրացում կատարելու մասին» Կառավարության որոշման նախագծի ընդունմանը և տվյալ համակարգի մասնակից լինելը  տեսչական մարմնին անհրաժեշտ է իր գործառույթներն իրականացնելիս։
	
Ընդունվել է։

	ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	10․11․2025թ․

	
	01/3-4/66280-2025

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2023 թվականի օգոստոսի 24-ի N 1418-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը:
ՀՀ կառավարության 24.08.2023թ. N1418-Ն որոշման հավելվածի 4-րդ կետի 4-րդ ենթակետի համաձայն՝ նույնականացման միջոցներով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգի (այսուհետ՝ համակարգ) մասնակիցներից են՝ պետական կառավարման այն մարմինը, որն ունի մոնիտորինգի տեղեկատվական համակարգում պարունակվող տեղեկատվության հասանելիության իրավունք՝ համաձայն ՀՀ օրենսդրության։
Նախագծով առաջարկվում է վերոգրյալ ձևակերպման փոխարեն հստակ թվարկել պետական մարմինները, որոնք կհանդիսանան համակարգի մասնակիցներ (Սննդամթերքի անվտանգության տեսչական մարմինը, Շուկայի վերահսկողության տեսչական մարմինը,  Առողջապահական և աշխատանքի տեսչական մարմինը, Մրցակցության և սպառողների շահերի պաշտպանության հանձնաժողովը):
Նախագծի ընդունման արդյունքում ակնկալվում է ապահովել Սննդամթերքի անվտանգության, Շուկայի վերահսկողության, Առողջապահական և աշխատանքի տեսչական մարմինների և Մրցակցության և սպառողների շահերի պաշտպանության հանձնաժողովի լիազորությունների առավել արդյունավետ իրականացումը, մասնավորապես` տնտեսական, սպառողների շահերի դեմ ուղղված իրավախախտումների բացահայտմամբ, տնտեսավարող սուբյեկտի (արտադրողի) վերաբերյալ տեղեկատվություն ստանալու, ինչպես նաև ապրանքի հետագծելիությունը պարզելու անհրաժեշտությամբ։
Վերոգրյալի հետ կապված հայտնում ենք, որ ներկայումս ուսումնասիրվում են համակարգում առկա տեղեկատվության (տվյալների) անվտանգության պահպանման հետ կապված հարցերը՝ հաշվի առնելով նաև այն, որ համակարգում առկա տեղեկատվության որոշ մասը հանդիսանում է հարկային գաղտնիք։ Հարկ է հաշվի առնել,  որ մոնիտորինգի տեղեկատվական համակարգում պարունակվող ամբողջական տեղեկատվության հասանելիության իրավունքի տրամադրումը, այդ թվում նաև այն տեղեկությունների, որոնք կապված չեն նշված մարմինների լիազորությունների իրականացման շրջանակների հետ, գործնականում անարդյունավետ է։ Հաշվի առնելով վերոգրյալը՝ առաջարկվում է հստակեցնել յուրաքանչյուր մարմնին հասանելի դարձնելու տեղեկությունների շրջանակը, որի տրամադրումը տեղեկատվական անվտանգության տեսանկյունից քննարկվելուց հետո հնարավոր կլինի դիտարկել առաջարկվող փոփոխությունները։
Հայտնում ենք նաև, որ օրենսդրությամբ առկա չէ որևէ սահմանափակում՝ տեղեկություն ստացող մարմնի ղեկավարի կամ նրան փոխարինող պաշտոնատար անձի կողմից օրենքով սահմանված տեղեկությունները Հայաստանի Հանրապետության պետական եկամուտների կոմիտեից դիմումի հիման վրա ստանալու համար։

	


Ընդունվել է ի գիտություն։
«Տնտեսական մրցակցության և սպառողների շահերի պաշտպանության մասին» օրենքի (այսուհետ նաև՝ Օրենք) 43-րդ հոդվածի 1-ին մասի համաձայն՝ Հանձնաժողովի նախագահի գրության կամ Հանձնաժողովի որոշման կամ օրենսդրությամբ սահմանված պահանջի հիման վրա պետական մարմինները, ինչպես նաև դրանց պաշտոնատար անձինք պարտավոր են սահմանված ժամկետում ներկայացնել Հանձնաժողովի լիազորությունների իրականացման համար անհրաժեշտ փաստաթղթեր, նյութեր և այլ տեղեկատվություն, բացառությամբ վիճակագրական, բանկային, ապահովագրական, կենսաթոշակային և բժշկական գաղտնիք պարունակող տեղեկությունների:
Նույն հոդվածի 7-րդ մասի համաձայն՝ Հանձնաժողովը կարող է ստանալ և լիազորություններն իրականացնելիս օգտագործել պետական էլեկտրոնային հարթակներից հատուկ տեխնիկածրագրային ուղիների միջոցով ձեռք բերված տեղեկատվությունը:
Վերոգրյալ կարգավորումներից ուղղակիորեն բխում է, որ Մրցակցության և սպառողների շահերի պաշտպանության հանձնաժողովը (այսուհետ նաև՝ Հանձնաժողով)  իր լիազորությունները իրականացնելու նպատակով ունի իրավասություն նաև պետական մարմիններից պահանջելու և ստանալու անհրաժեշտ տեղեկատվություն, այդ թվում՝ հարթակներից հատուկ տեխնիկածրագրային ուղիների միջոցով։ Բացառություն են կազմում վիճակագրական, բանկային, ապահովագրական, կենսաթոշակային և բժշկական գաղտնիք պարունակող տեղեկությունները, հետևաբար Հանձնաժողովը կարող է ստանալ նաև հարկային գաղտնիք կազմող տեղեկատվություն։
Ավելին, դեռևս 2022 թվականից Հանձնաժողովի և Պետական եկամուտների կոմիտեի (այսուհետ նաև՝ ՊԵԿ) էլեկտրոնային հարթակների փոխգործելիության արդյունքում Հանձնաժողովին հասանելի են ՊԵԿ-ի հարկային և մաքսային էլեկտրոնային հարթակները։ 
Ընդ որում, Հանձնաժողովը հասանելիություն ունի նաև Կադաստրի կոմիտեի, ԱՆ իրավաբանական անձանց պետական ռեգիստրի,  Քաղաքացիական կացության ակտերի գրանցման, ինչպես նաև ՆԳՆ էլեկտրոնային հարթակներին։
Ինչ վերաբերում է այն փաստարկին, որ օրենսդրությամբ առկա չէ որևէ սահմանափակում՝ տեղեկություն ստացող մարմնի ղեկավարի կամ նրան փոխարինող պաշտոնատար անձի կողմից օրենքով սահմանված տեղեկությունները ՊԵԿ-ից դիմումի հիման վրա ստանալու համար, հարկ է նկատել, որ տեղեկատվության ստացման նման եղանակը արդյունավետ չէ, այդ թվում՝  հսկիչ (նույնականացման) նշաններով դրոշմավորման ենթակա ապրանքների շրջանառության նկատմամբ մոնիտորինգի տեղեկատվական համակարգում (այսուհետ նաև՝ Համակարգ) առկա տեղեկատվության մասով, քանի որ այդ դեպքում գործընթացը կդառնա երկուստեք էականորեն ռեսուրսատար, այդ թվում՝ ժամանակատար և դանդաղ։
Ավելին, Հանձնաժողովը իր գործունեության արդյունավետության բարձրացման նպատակով ներդրել և շարունակում է ներդնել տարատեսակ թվային գործիքներ, որոնք, ի թիվս այլնի, միտված են հասանելի տվյալների հիման վրա անհրաժեշտ վերլուծությունների կատարման և Հանձնաժողովին իր լիազորությունների իրականացման համար պատշաճ ազդակների փոխանցման։
Քննարկվող համատեքստում կարևոր է նկատել, որ Հանձնաժողովի լիազորությունների՝ մասնավորապես տնտեսական մրցակցության բնագավառում և սպառողների շահերի դեմ ուղղված իրավախախտումների բացահայտման, տնտեսավարող սուբյեկտի (արտադրողի) վերաբերյալ տեղեկատվություն ստանալու, ինչպես նաև ապրանքի հետագծելիության պարզման անհրաժեշտությամբ պայմանավորված Հանձնաժողովին անհրաժեշտ է հասանելիություն Համակարգում առկա ողջ տեղեկատվությանը, որին մանրամասն անդրադարձ է կատարվել նախագծի ընդունման անհրաժեշտության հիմնավորմամբ։
Ավելին, անհրաժեշտ է ընդգծել, որ տարբեր պետական մարմինների կողմից շահագործվող էլեկտրոնային համակարգերում առկա տվյալները պատկանում են ոչ թե տվյալ պետական մարմնին, այլ Հայաստանի Հանրապետությանը, ինչը նշանակում է, որ այլ պետական մարմինները իրենց գործառնական անհրաժեշտությամբ պայմանավորված պետք է ունենան դրանց հասանելիություն։
Մյուս մարմինների Համակարգի հասանելիության անհրաժեշտ տեղեկատվության շրջանակը հստակեցվել և ներառվել է հիմնավորման մեջ։

	Որոշվեց տալ դրական դիրքորոշում՝ պայմանով, որ նախագծի վերջնական տարբերակը Կառավարության նիստի օրակարգում կներառվի Պետական եկամուտների կոմիտեի, Արդարադատության նախարարության և Մրցակցության և սպառողների շահերի պաշտպանության հանձնաժողովի հետ համաձայնեցվելուց հետո՝ միաժամանակ ընդունելով ի գիտություն, որ համակարգին հասանելիությունը տրամադրվելու է կիբեռանվտանգության պահանջների պահպանման պարագայում, զուգահեռաբար կհստակեցվի նաև ենթադրվող ծախսը։
	
Ընդունվել է։



